PRISHTINA

Republika e Kosovés
Republika Kosova - Republic of Kosovo

e

Komuna e Prishtinés
Opstina Pristina -Municipality of Prishtina

Né bazé té nenit 12, paragrafi 12.2, pika c té Ligjit nr. 03/L - 040, pér vetéqgeverisjen
lokale (“Gazeta zyrtare e Republikés sé Kosovés”, nr. 28/15, gershor 2008), té neneve 6,
7 dhe 19, paragrafi 19.2 té Ligjit, nr. 2004/1, pér transportin rrugor, té dispozitave té
Ligjit nr. 02/L - 127, pér ndryshimin dhe plotésimit té Ligjit pér transport, nr. 2004/1, té
nenit 34, paragrafi 34.1, pika c té Statutit t¢ Komunés sé Prishtinés, 01. nr. 110 - 391, té
dt. 25.2.2010, Kuvendi i Komunés sé Prishtinés, né mbledhjen e mbajtur mé 28.03.2013,
miratoi kété

RREGULLORE

PER
TRANSPORTIN RRUGOR NE TERRITORIN E KOMUNES SE PRISHTINES

I. DISPOZITAT E PERGJITHSHME
Qéllimi

Neni 1.

Me kété Rregullore pércaktohet ushtrimi i veprimtarisé sé transportit rrugor té
udhétaréve dhe té mallrave né territorin e komunés sé Prishtinés (né vazhdim
“Komuna”); lejimi ose ndalimi i pérdorimit té autobuséve publiké né rrugé té caktuara;
marrja dhe zbritja e udhétaréve dhe ¢éshtje té tjera lidhur me transportin e udhétaréve;
krijimi dhe mbajtja (ruajtja) e regjistrave dhe inspektimi i tyre; transporti i bagazhit té
udhétaréve ose i mallrave té tjera; rregullimi ose ndalimi i transportit t&¢ udhétaréve qé
géndrojné né kémbé; ¢éshtja e pajisjeve dhe mjeteve (té brendshme ose té jashtme) té
autobuséve publiké; pikat e stacioneve dhe vendndaljet né linjat pér autobusé;
rregullimi i shpalljeve, shenjave dhe reklamave brenda apo jashté autobuséve publiké.

Neni 2.
Rregullimin dhe organizimin e transportit rrugor té udhétaréve dhe té mallrave né
territorin e Komunés e bén Drejtoria kompetente pér shérbime publike (né vazhdim
“Drejtoria”).



Neni 3.
Kuvendi i Komunés sé Prishtinés (né vazhdim “Kuvendi”), me propozim té Drejtorisé:

a) pércakton politikat e zhvillimit té shérbimeve té transportit té sigurt, efikas dhe
ekonomik brenda territorit té komunés;

b) nxjerr Planin e transportit dhe e ndryshon até sipas nevojés;
c) ndryshon Planin e transportit, jo mé voné se pesé vjet nga data e nxjerrjes sé tij;
d) publikon Planin, apo Planin e ndryshuar, dhe njé kopje té tij ia dérgon Ministrisé

kompetente pér transport rrugor (né vazhdim “Ministria”).

2. Plani duhet té jeté né pérputhje me politikén e zhvillimit té térésishém té transportit né
Kosové.

Neni 4.
Operatorét e transportit qé kryejné veprimtari transporti né territorin e komunés, jané té
detyruar:

a) té pérdorin mjete té transportit, qé jané teknikisht né gjendje té rregullt;

b) té mbajné né ményré té rregullt regjistrin dhe dokumentet pér ¢do automjet pér
veprimtariné e vet transportuese;

c) té plotésojné evidenca statistikore, sipas formave té miratuara nga organet pérkatése
dhe t'i raportojné ato sipas ményrés sé pércaktuar me ligj;

d) té mbajné dokumentet pérkatése né automjetet transportuese, té parapara sipas Ligjit
pér transportin rrugor.

Neni 5.

Operatori i transportit, i cili bén transportin e rregullt publik, duhet té marré pérsipér

transportin e ¢do udhétari apo malli, té cilét nuk jané té pérjashtuar nga transporti sipas

rregullave té vecanta.

Neni 6.
Veprimtaria e transportit rrugor té udhétaréve dhe mallrave, kryhet né bazé té licencés.

Neni 7.
1. Operatori i transportit publik té udhétaréve nuk mund té ushtrojé veprimtariné para
se té pajiset me leje dhe rend té udhétimit.
2. Licenca éshté e domosdoshme pér:

a) transportin e rregullt té udhétaréve,

b) transportin taksi té udhétaréve,

c) transportin e mallrave dhe

d) terminalet e mallrave (stacionet e ngarkesave).

3. Licenca nuk éshté e nevojshme pér automjetet e ndihmés sé shpejté, té zjarrfikésve et;.

II. TRANSPORTI RRUGOR I UDHETAREVE

Neni 8.
1. Transporti rrugor i udhétaréve né territorin e komunés ushtrohet si:

a) transport urban i rregullt i udhétaréve me autobusé,
b) transportiliré i udhétaréve,

c) transport taksi i udhétaréve dhe

d) transport pér nevoja personale.

2. Drejtoria éshté pérgjegjése pér koordinimin dhe rregullimin e transportit urban té
rregullt t& udhétaréve me autobusé dhe transportin taksi té udhétaréve.

Neni 9.

1. Transporti i rregullt i udhétaréve me autobusé kryhet né relacione té caktuara (linja),
sipas rendit té udhétimit, t& pércaktuar dhe té vértetuar mé paré, ¢mimit té caktuar té
shpallur dhe kushteve té tjera té transportit.

2. Linjat té cilat lidhin dy e mé tepér vendbanime né territorin e komunés, jané linja
komunale.

Neni 10.
1. Kuvendi miraton rrjetin e linjave urbane.
2. Komuna, pérmes Kryetarit t¢ Komunés, mund té lidhé marréveshje me komunat tjera
pér rregullimin reciprok té transportit t&€ udhétaréve. Marréveshja éshté e plotfugishme
nése miratohet nga Ministria.

Neni 11.
1. Me rendin e udhétimit pércaktohen elementet pér ushtrimin e veprimtarisé sé
transportit té rregullt né transportin rrugor né territorin e komunés, i cili pérmban:

a) emértimin e transportuesit,

b) relacionin,

C) llojin e transportit,

d) radhitjen e vend ndaljeve dhe largésiné e tyre nga pika fillestare,
e) kohén e nisjes dhe kohén e arritjes né ¢do stacion dhe vend ndalje,
f) periudhén kohore né té cilén mbahet linja,

g) afatin e vlefshmérisé sé rendit té udhétimit.

2. Rendi i udhétimit vlen njé vit.



Neni 12.
Transportuesi éshté i obliguar qé transportin ta kryejé né ményré té rregullt dhe sipas
rendit té udhétimit, té vértetuar dhe té regjistruar né Drejtori.

Neni 13.

1. Transportuesi obligohet gé ta fillojé veprimtariné e transportit té rregullt urban té
udhétaréve né afat prej 3 ditésh nga dita e fugizimit té rendit té udhétimit, dhe até nuk
mund ta ndérpresé derisa té zgjaté afati i rendit t& udhétimit.

2. Pérjashtimisht nga paragrafi 1 i kétij neni, transportuesi mund té ndérpresé
pérkohésisht veprimtariné, si rezultat i kushteve té jashtézakonshme, té cilat
pamundésojné ushtrimin e veprimtarisé sé transportit té rregullt urban.

3. Pér ndérprerjen, nga paragrafi 2 i kétij neni, transportuesi éshté i obliguar qé té béje
kérkesé né Drejtori, e cila do té 1éshojé vendim pér pranim apo refuzim té kérkesés sé
transportuesit.

4. Pa lejen e Drejtorisé, transportuesi nuk mund ta ndérpresé (pezullojé) veprimtariné
e transportit té rregullt urban né linj¢, sipas rendit té udhétimit té regjistruar dhe té
vértetuar.

Neni 14.

1. Transportuesi rendin e udhétimit nuk mund ta tjetérsojé, e as ta japé me qira.

2. Transferimin e rendit t&€ udhétimit e bén vetém Drejtoria.

3. Emri i transportuesit, i shénuar né rendin e udhétimit, duhet té jeté i njéjté me até té
shénuar né librezén e qarkullimit té autobusit dhe né dokumentet tjera pércjellése té
autobusit.

Neni 15.
1. Drejtoria do té revokojé rendin e udhétimit né kushtet kur:

a) né afat prej 3 ditésh nga dita e fuqizimit, nuk e fillon ushtrimin e veprimtaris¢;

b) pa miratimin e Drejtoris€, nuk bén nisjen 3 heré brenda njé muaji kalendarik;

c) pa miratimin e Drejtoris€, bén ndérprerje té kohépaskohshme té mbajtjes sé nisjes,
respektivisht kur 12 heré nuk mban nisjen brenda afatit té zgjatjes sé rendit té
udhétimit.

2. Linjat dhe nisjet e revokuara do té konsiderohen si té lira dhe té njéjtat i nénshtrohen
procedurés pér ndarjen e tyre.

3. Operatori i transportit éshté i obliguar qé ndryshimin e rendit t&é udhétimit dhe té
drejtimit té transportit, ndaljen e pérkohshme apo té pérhershme té transportit né
linjén e lejuar, paraprakisht té miratuar nga Drejtoria, ta shpallé pérmes shtypit apo njé
mjeti tjetér té informimit.



Neni 16.

1. Transportuesit e paragesin ¢gmimoren pér vértetimin e ¢gmimit. Cmimoren e miraton
drejtori i Drejtorisé, né bazé t& kompetencave ligjore, pérmes komisionit té vecanté té
formuar nga drejtoria. Cmimorja duhet té vendoset né autobusin qé qarkullon né até
linjé.

2. Personeli i autobusit merr pagesén pér shérbime vetém né bazé té ¢mimores, té
cekur né paragrafin 1 té kétij neni.

Neni 17.
Cdo udhétar né autobus duhet té pajiset me bileté, pérveg personave me leje té vecanté
té caktuar me ligj. Bileta blihet né autobus apo vende té tjera pérkatése, tek té cilat
transportuesi ia ka besuar shitjen e tyre.

Transporti i vecanté

Neni 18.
1. Transport i vecanté i udhétaréve éshté transporti i grupeve té caktuara té
udhétaréve, duke pérjashtuar udhétarét tjeré, né relacion té caktuar dhe né bazé té lejes
sé vecanté.
2. Me transport té vecanté té udhétaréve kryhet transporti i:

a) nxénésve dhe studentéve, nga vendbanimi deri te institucioni shkollor dhe
anasjelltas dhe
b) punétoréve, nga vendbanimi deri né puné dhe anasjelltas.
3. Lejet pér transport té vecanté, pérmbajné:
a) Relacionin,
b) listén e udhétaréve,
C) ¢mimin e transportit, vendet pér marrje dhe zbritje t€ udhétaréve dhe
d) kohén, gjaté sé cilés kryhet transporti.

4. Kontratén pér kryerjen e transportit té vecanté e lidh transportuesi, i regjistruar si
operator transporti, dhe porositési i shérbimeve pér grupin e udhétaréve.

5. Lejen pér transport, sipas kétij neni, e léshon Drejtoria pér kompetencé té shogérive
biznesore, me pélgimin paraprak té drejtorisé, me kompetencé té shérbimeve publike.

6. Né vend té dukshém té pjesés sé pérparme té autobusit, duhet té jeté mbishkrimi
“Transport i veganté”.

Transporti pér nevoja personale



Neni 19.
1. Operatori transportues, personi tjetér fizik/juridik dhe qytetari, i cili ka automjetin
transportues, mund té kryejé transport pér nevoja vetanake dhe transportin e
vet, si dhe transportin e anétaréve té familjeve té punétoréve kur shkojné né pushim
apo rekreacion.
2. Transport i udhétaréve pér nevoja personale, né kuptim té késaj rregulloreje,

a) ndérmarrjet hoteliere, personat tjeré juridiké dhe fiziké, té cilét kryejné veprimtari
hoteliere;

b) institucionet shéndetésore dhe ato té mbrojtjes sociale qé bartin té sémurit;

c) agjencité turistike, personat tjeré juridiké e fiziké, té cilét kryejné veprimtari
turistike, dhe né bazé té kontratés sé vecanté té transportit, transportojné grupe
turistésh pa pranimin dhe zbritjen e udhétaréve gjaté rrugés;

d) shoqgatat kulturore, sportive dhe shoqatat tjera qé transportojné nxénés, student¢,
personel mésimor ose anétaré té vet;

e) autoshkollat, té cilat aftésojné kandidatét pér vozités gjaté punés sé tyre;

f) operatorét transportues ose punétorét, té cilét kryejné shérbime té vecanta;

g) operatorét pér shérbime té aeroportit ose shoqatat tjera té shérbimeve té aeroportit,
nése kryejné transportin e udhétaréve nga vendnisja e tyre deri te aeroporti dhe
anasjelltas.

Neni 20.
1. Né autobusin me té cilin kryhet transporti pér nevoja personale, duhet té jeté i
plotésuar regjistri i punétoréve ose i personave tjeré, i vértetuar nga pronari
(transportuesi);

2. Né kéndin e djathté, t&é poshtém, té xhamit mbrojtés té autobusit me té cilin kryhet
transporti i udhétaréve pér nevoja personale, vendoset mbishkrimi “Transport pér
nevoja personale”.

Kushtet pér automjetet

Neni 21.
1. Té gjithé autobusét me té cilét kryhet transporti publik urban i udhétaréve, duhet té
jené té regjistruar dhe teknikisht né rregull, sipas dispozitave ligjore.
2. Autobusi me té cilin kryhet transporti publik urban, duhet té keté:

a) firmén, respektivisht emértimin e transportuesit, né pjesén anésore;
b) numrin e linjés me kohén e nisjes dhe kohén e arritjes, ose intervalin e lévizjes né
stacionin e fundit, té véné né kéndin e poshtém té djathté té xhamit mbrojtés;



c) orarin e udhétimit dhe ¢gmimoren e transportit, t€ vendosura né vend té dukshém,
dhe mbishkrimin pér ndalimin e pirjes sé duhanit.

3. Autobusi duhet t'i plotésojé té gjitha kushtet higjieno-teknike, té pércaktuara me ligj.
4. Kur autobusi nuk bén transportin e rregullt té udhétaréve, né kéndin e majté té
xhamit mbrojtés vihet mbishkrimi pérkatés “Garazh” apo”Defekt”.

5. Gjaté sezonit té dimrit, para fillimit té punés né linjén e caktuar, autobusi duhet t&é
ngrohet.

Neni 22.
Né trafikun linjor transporti publik urban i udhétaréve kryhet me linja té pérhershme,
pér cdo dité dhe gjaté téré vitit apo né periudhé té caktuar té vitit.

Neni 23.
Linjat e transportit publik urban dhe urbano-periferik té udhétaréve, hapen né

pérputhje me Planin e transportit lokal.

Neni 24.
1. Hyrja dhe dalja e udhétaréve behét vetém né stacionet e autobuséve dhe né
vendndaljet e destinuara dhe té regjistruara né rendin e udhétimit.
2. Transportuesi éshté i obliguar té ndalet né té gjitha vendndaljet, té cilat i ka té
regjistruara né rendin e udhétimit.

Neni 25.
Drejtoria e cakton numrin e stacioneve gé jané té destinuara pér kryerjen e shérbimeve
té transportit urban.

Neni 26.
Stacionet dhe vendndaljet e autobuséve né linjat e pérhershme me plan i cakton
Drejtoria.

Neni 27.
1. Stacionet dhe vendndaljet né linjat urbane dhe urbano-periferike duhet té jené té
rregulluara dhe té shénuara, doemos duhet té kené sipérfage pérkatése té trafikut pér
ndaljen e automjetit, sipérfagen pér hyrjen dhe daljen e udhétaréve dhe shenjat e
stacionit.

2. Né rrugét publike, sipérfagja pér ndaljen e automjetit parimisht duhet té jeté e
ndértuar jashté shiritit té rrugés, né pjesé té ndaré té rrugés.

3. Sipérfagja qé shfrytézohet pér hyrjen dhe daljen e udhétaréve nga automjeti, né rrugé
apo né vendbanim, duhet té jeté e shtruar me asfalt, pllaka ose té jeté e betonuar.



Neni 28.
1. Pér rregullimin e stacioneve dhe vendndaljeve, mirémbajtjen dhe vendosjen e
shenjave, kujdeset Drejtoria.
2. Drejtoria mund té béjé shképutjen ose transferin e stacionit dhe té vendndaljes, nése
kjo éshté né interes té organizimit mé té miré dhe té sigurisé né trafik.

Neni 29.
Stacioni apo vendndalja né linjat né té cilat intervali i qarkullimit éshté mé i gjaté se 15
minuta, duhet té keté nénpullazet.

Rregullsia e automjeteve

Neni 30.

1. Automjetet me té cilat behét transporti rrugor i udhétaréve dhe i mallrave né trafikun
urban dhe urbano-periferik, duhet t'i plotésojné kushtet teknike dhe tekniko-
shfrytézuese té rregullsisé sé automjeteve.

2. Automjetet duhet té kené urdhéresé udhétimi, t& nénshkruar dhe té plotésuar né
ményré té rregullt.

Neni 31.
1. Cdo automjet né transportin rrugor té udhétaréve né trafikun urban dhe urbano-
periferik, duhet té jeté i pajisur me aparat zjarrfikés funksional, barnatore manual, ¢ekici
pér thyerjen e xhamave né rast rreziku dhe pajisjet tjera.
2. Né pjesén e brendshme té automjeteve duhet té vendosen mbishkrimet e réndésishme
pér rendin né automjet, uléset pér kategorité e vecanta té udhétaréve dhe shenjat e
dyerve té hyrjes dhe té daljes.
3. Né automjetet e transportit rrugor té udhétaréve ndalohet vendosja e fotografive dhe
objekteve té tjera me karakter pornografik.

Rendi né stacione, vendndalje dhe né automjet

Neni 32.
1. Automjetet patjetér duhet té ndalen né té gjitha stacionet, pérkatésisht vendndaljet e
linjave té tyre.
2. Nése automjeti nuk ka vende té lira, personeli i automjetit ka pér detyré t'i njoftojé
udhétarét pér kéte.

Neni 33.
1. Sinjalin pér nisjen dhe ndaljen e automjetit e jep personeli i automjetit.
2. Vetém personeli i automjetit hap dhe mbyll dyert e automjetit.
3. Personeli i automjetit nuk guxon té japé shenjé pér nisje, derisa té konstatojé se jané
mbyllur dyert pér hyrje dhe pér dalje té udhétaréve.



Neni 34.
Personeli i automjetit ka pér detyré qé gjaté orarit té punés té mbajé rrobat (uniformén)
zyrtare dhe ndaj udhétaréve té keté sjellje korrekte.

Neni 35.
1. Udhétarét hyjné né automjet pérmes dyerve té shénuara pér hyrje dhe zbresin pérmes
dyerve té shénuara pér dalje.
2. Personat me aftési té kufizuara fizike, graté shtatzéna, personat me fémijé deri né 5
vjeg, inspektorét e trafikut, policét né uniformé dhe personat me autorizime té veganta,
mund té hyjné né dyert e daljes.

Neni 36.
1. Pér shfrytézimin e shérbimeve té transportit, udhétari duhet té keté biletén e
udhétimit, biletén e parapagimit apo leje tjetér valide t& udhétimit.
2. Udhétari éshté i obliguar qé, sipas kérkesés sé personit té autorizuar, té tregojé biletén
pérkatése té udhétimit.

Neni 37.
Transportuesi né trafikun publik urban dhe urbano-periferik té udhétaréve, éshté i
obliguar gé té japé biletén e udhétimit, né bazé té sé cilés udhétari fiton té drejtén pér
udhétim, si dhe biletén e bagazhit, nése paguhet kompensim i vecanté pér té.

Neni 38.
1. Udhétari, i cili éshté gjetur, pérkatésisht qé gjendet pa bileté udhétimi né automjet,

dhe gjobén né lartési té dhjetéfishté t&é ¢mimit té biletés.

2. Nése udhétari refuzon té béjé pagesén, té pérshkruar né paragrafin paraprak,
detyrohet gé personit té autorizuar t'ia ofrojé té dhénat e sakta pér identitetin e vet.

Neni 39.
Drejtuesi i automjetit éshté i obliguar té respektojé itinerarin e linjés, té cilin duhet t'a
keté né automjet.

Neni 40.

1. Drejtuesi i automjetit né transportin linjor té udhétaréve, nuk mund té ndalé - parkojé
automjetin né stacionin e nisjes mé gjaté se 10 minuta.

2. Drejtuesi i automjetit nuk mund té nisé automjetin para se té keté vértetuar se jané
mbyllur dyert e hyrjes dhe té daljes.

3. Derisa automjeti éshté né lévizje, dyert patjetér duhet té jené t&é mbyllura.

Neni 41.
1. Udhétari i cili démton apo e ndot automjetin, éshté i detyruar t& kompensojé démin,
pérkatésisht té paguajé pastrimin e tij.



2. Nése udhétari refuzon ta béjé kompensimin, pérkatésisht pagesén sipas paragrafit
paraprak, éshté i detyruar qé personelit té automjetit t'ia ofroj té dhénat e sakta pér
identitetin e vet.

Neni 42.
1. Udhétari mund té futé né automjet: bagazhin e dorés, karrocén e mbledhur té
témijéve, pushkén e gjahut ose té sportit me kélléf, skité dhe kompletin pér peshkim.
2. Né automjet, né pjesén ndihmése, mund té futen genté zyrtaré dhe genté ciceron té
personave té verbér, me shporté né turi.

Neni 43.
1. Gjérat e gjetura né automjet i dorézohen personelit té automjetit, i cili pér kété léshon
vértetim me pérshkrimin e shkurtér té sendeve té gjetura. Nése pronari i gjésendeve té
gjetura nuk gjendet gjaté vozitjes, personeli i automjetit ato ia dorézon menjéheré
shérbimit pérkatés té transportuesit.
2. Transportuesi detyrohet qé gjésendet e gjetura, né afat prej 7 ditésh, t'ia dorézojé
policisé.

Neni 44.
1. Né rast té ndérprerjes sé trafikut apo prishjes sé automjetit, personeli éshté i detyruar
qé udhétaréve t'ua sigurojé daljen e sigurt nga automjeti.
2. Né rastet e prishjes sé automjetit, nga paragrafi paraprak, transportuesi ka pér
obligim qé udhétaréve t'ua mundésojé vazhdimin e udhétimin me automjet tjetér me té
njéjtat bileta.

Neni 45.
Gjaté transportit, ndalohet:

oY)

) pengimi i personelit t& automjetit né kryerjen e detyrés;

)  pirja e duhanit né automjet;

) futja e kafshéve né automjet, pérvec né rastet nga neni 42 i késaj rregulloreje;

) hyrja né automjet me armé, pérveg personave té autorizuar;

) futja né automjet e gjésendeve, té cilat mund té léndojné, démtojné, ndotin,
shqgetésojné udhétarét ose démtojné automjetin;

f)  futja né automjet e materialeve ndezése dhe e mjeteve eksplozive;

g) hyrja né automjet né gjendje té dehur;

h) shgetésimi i udhétaréve me kéndim, me muziké, me britmé, me shprehje e sjellje
té papérgjegjshme;

i)  hedhja e mbeturinave dhe péshtymja né automjet;

j)  hyrjané automjet né kundérshtim me nenin 33.1 té késaj rregulloreje;

k) hyrja né automjet pas vérejtjes sé personelit se nuk ka vende té lira. Udhétari i cili

edhe pas vérejtjes, kryen ndonjérén nga veprimet e cekura né kété nen, largohet

nga automjeti.

o0 o

o

ITI. TRANSPORTI RRUGOR I MALLRAVE

Neni 46.
1. Transporti rrugor i mallrave (mé poshté i quajtur: transporti i mallrave) kryhet si:

a) transporti i mallrave pér nevoja personale dhe
b) transporti i mallrave me qgira dhe pagesé.

2. Gjaté transportit té mallrave, operatori né automjet duhet t'i keté kéto dokumente:

a) licencén dhe

b) fleténgarkesén.

Transporti i mallrave pér nevoja personale

Neni 47.
1. Ndalohet marrja me transport pér nevoja personale, pa qené i regjistruar si
transportues pér kété;
2. Dispozita e pikés paraprake nuk do té zbatohet mbi mbajtésin e licencés pér transport
té mallrave me qira.

Neni 48.
1. Emri dhe natyra e biznesit duhet té deklarohen kur té regjistrohet veprimtaria e
transportit té€ mallrave pér nevoja personale.
2. Regjistrimi nuk do té jeté i efektshém derisa aplikuesi té tregojé se transporti i
mallrave pér té cilin éshté kérkuar regjistrimi, mund té emérohet si transport i mallrave
pér nevoja personale.

Neni 49.
1. Me rastin e kryerjes sé transportit pér nevoja personale me automjet nga 3.5 deri né 12
tonelata té njé mase mé té madhe té lejuar, né automjet duhet té keté:

a) fleténgarkesén dhe
b) déshming, me té cilén mund té vértetohet se éshté fjala pér transportin e mallrave
pér nevoja personale.

Transporti i mallrave me qira dhe pagesé

Neni 50.
1. Transporti i mallrave me qira dhe pagesé kryhet né bazé té Kontratés sé lidhur né mes
té giradhénésit té automjetit transportues dhe giramarrésit, i cili kontrakton transportin e
mallrave.
2. Gjaté transportit té mallrave me qgira dhe pagesé, operatori i transportit né automjet
duhet té keté:

a) fleténgarkesén dhe
b) kontratén né mes té giramarrésit dhe qiradhénésit.

IV. MBIKEQYRJA

Neni 51.
1. Mbikéqyrjen né transportin rrugor urban dhe urban periferik brenda territorit té
komunés, e bén Drejtoria kompetente e Inspekcionit - Sektori i inspekcionit té trafikut
rrugor.
2. Inspeksioni i trafikut rrugor éshté i autorizuar:

a) té bgjé kontrollin e operatoréve té transportit rrugor pér ushtrimin e késaj
veprimtarie né pajtim me dispozitat e késaj rregulloreje, né bazé té licencave dhe
lejeve, té vértetojé identitetin e operatorit transportues, personelit vozités dhe té
personave té tjeré pérgjegjés pér kryerjen e transportit;

b) té urdhérojé ménjanimin e léshimeve dhe mungesave né aspektin e plotésimit té
kushteve té pércaktuara me kété rregullore pér kryerjen e transportit té udhétaréve
dhe té mallrave;

c) té pérjashtojé nga qarkullimi automjetin, me té cilin kryhet transporti né kundérshtim
me dispozitat e ligjit dhe té késaj rregulloreje, té caktojé vendparkimin, t'ia marré
lejen e qarkullimit dhe targat né kohézgjatje prej 48 orésh.

3. Nése té njéjtit operator té transportit i shqiptohet masa e gjobés mandatore pér heré té
dyté, pér shkaget e pércaktuara né paragrafin 2, pika c té kétij neni, automjeti do té
pérjashtohet nga qarkullimi né kohézgjatje deri né 5 dité.

4. Me rastin e pérjashtimit té automjetit taksi, atij i merret shenja “TAXI” - “RADIO
TAXI” dhe numri i evidencés i regjistrimit té qarkullimit.

5. Me kalimin e afatit t&¢ masés, nga paragrafi 2, pika ¢ dhe paragrafi 3 i kétij neni,
inspektori ia kthen operatorit dokumentet dhe targat e marra, qofté veté apo pérmes
organit i cili ka 1éshuar kéto.

Neni 52.
Kur inspektori pérjashton automjetin nga qarkullimi, merr vendim qé automjeti i
ndaluar té dérgohet, né shpenzime té mbajtésit té licencés, né vende té caktuara pér
kéto raste.

Neni 53.
1. Kundér vendimit té inspektorit té trafikut rrugor mund té ushtrohet kérkesé pér
rishqyrtimin e vendimit apo ankesé Ministrisé, né afat prej 30 ditésh nga dita e marrjes
sé vendimit.
2. Kérkesa pér rishqyrtimin e vendimit i dérgohet Drejtorisé pér punét e inspekcionit -
Sektorit té Inspekcionit té transportit rrugor, kurse ankesa i dérgohet drejtpérdrejt
Ministrisé.
3. Ankesa nuk e shtyn ekzekutimin e vendimit.

V. MASAT NDERSHKUESE

Neni 54.
1. Me gjobé prej 100 deri né 2.500 €, dénohet operatori transportues, pérkatésisht
personi tjetér juridik apo fizik pér kundérvajtje, né qofté se:

a) ushtron veprimtariné e transportit publik urban pa licencé (neni 6);
b) ushtron veprimtariné e transportit publik té udhétaréve pa licencé dhe rend té
udhétimit (neni 8).

2. Nése operatori i transportit, pérkatésisht personi tjetér juridik apo fizik bén pérséritje
té kundérvajtjes sé njéjté, pérve¢ dénimit me gjobé, do t'i shqiptohet edhe masa
mbrojtése e ndalesés sé ushtrimit té veprimtarisé sé transportit né kohézgjatje prej 6
deri né 12 muaj.

Neni 55.
1. Me gjobé prej 100 deri né 2.500 €, dénohet operatori i transportit, pérkatésisht
personi tjetér juridik, né qofté se:

a) nuk mban linjén sipas rendit t& udhétimit, té vértetuar dhe té regjistruar (neni 12);
b) ndryshon rendin e udhétimit, ndérpret pérkohésisht transportin dhe nuk e
paraget ndérprerjen (neni 13.1 dhe 13.3);

c) nése nuk pércakton ¢mimoren dhe nuk e vendos até né autobus apo nuk i
pérmbahet asaj (neni 16);

d) bén transportin e vecanté té udhétaréve né kundérshtim me nenin 18;

e) bén transport pér nevoja personale né kundérshtim me nenin 19;

f)  vepron né kundérshtim me nenin 14.1;

g) vepron né kundérshtim me nenin 20;
h) vepron né kundérshtim me nenin 36.1;
i)  vepron né kundérshtim me nenin 47.1;
j)  vepron ne kundérshtim me nenin 49;
k)  vepron né kundérshtim me nenin 50.

2. Pér kundérvajtje té njéjta qé transportuesi, pérkatésisht personi juridik apo fizik i
pérsérit, pérvec dénimit me gjobé, do t'i shqiptohet edhe masa mbrojtése e ndalesés sé
ushtrimit té veprimtarisé sé transportit, né kohézgjatje prej 6 deri né 12 muaj.

Neni 56.
1. Operatori i transportit mund té dénohet me gjobé prej 150 deri né 300 €:

a) nése personelit té vozitjes nuk ia siguron rrobat (uniformén) zyrtare (neni 34);

b) nése nuk vepron sipas dispozités s€ nenit 20.

2. Né rast kundérvajtjeje nga pika 1 e kétij neni, dénohet edhe personi pérgjegjés i
operatorit té transportit, me gjobé prej 75 deri né 120 €.

Neni 57.
1. Operatori i transportit dénohet pér kundérvajtje, me gjobé prej 150 deri né 200 €:

(Y

)  nése kryen transportin me automjete, té cilat nuk i plotésojné kushtet nga neni 31;

) nése nuk vepron sipas dispozités sé nenit 32;

) nése nuk ia jep biletén udhétarit (neni 37);

) nése kryen transportin e personave, té mallrave apo té kafshéve, né kundérshtim
me nenin 44;

e) nése nuk vepron sipas dispozités sé nenit 43.

o o

(oW

2. Né rast kundérvajtjeje nga pika 1 e kétij neni, dénohet edhe personi pérgjegjés i
operatorit té transportit, me gjobé prej 50 deri né 100 €.

Neni 58.
Udhéheqgési i ekipit té automjetit dénohet pér kundérvajtje, me gjobé mandatore prej 50
€, nése vepron né kundérshtim me nenin 31, paragrafi 2 dhe nenet: 32, 33 dhe 34.

Neni 59.

Transportuesi dénohet pér kundérvajtje, me gjobé prej 100 deri né 300 €, nése vepron
né kundérshtim me nenin 21.

Neni 60.
Udhétari dénohet pér kundérvajtje, me gjobé prej 50 deri né 100 €, nése vepron né
kundérshtim me dispozitat e neneve: 36, 38, 41, 42 dhe 45.

Neni 61.
Dénimet mandatore pér kundérvajtje i shqipton inspektori i komunikacionit.

V1. DISPOZITAT KALIMTARE, SHFUQIZUESE DHE PERFUNDIMTARE

Neni 62.
Operatorét e transportit obligohen gé, né afat prej 6 muajsh prej dités sé hyrjes né fuqi

rregulloreje.

Neni 63.
Me hyrjen né fuqi té késaj rregulloreje, pushon té vlejé Rregullorja 01. nr. 344 - 652, t&
dt. 29.12.2005.

Neni 64.

Kjo rregullore hyn né fuqi 8 dité nga dita e publikimit né tabelén e shpalljeve dhe né
ueb-fagen e Komunés.

KUVENDI I KOMUNES SE PRISHTINES
01. nr. 110-41910, mé 29.03.2013

KRYESUESI I KUVENDIT

Sami Hamiti, ecc.i dipl.

